
				এই পাতাটির মুদ্রণ সংশোধন করা প্রয়োজন। 
আলেকজান্দারের অভিযান \Oc
গ্রামের নিকটবৰ্ত্তী বিস্তীর্ণ প্ৰান্তরে স্কন্ধাবার সন্নিবেশ করিয়া তিনি আলেকজান্দারের আক্রমণের জন্য প্ৰস্তুত হইলেন ।
আলেকজান্দার টায়ারে অবস্থানকালে সকল ব্যবস্থা সম্পূর্ণ করিয়া ৩৩১ খৃষ্ট পূৰ্ব্বাব্দের গ্রীষ্মঋতুর মধ্যভাগে? অগ্রসর হইলেন। ইউফ্রেটস নদী উত্তীর্ণ হইবােব কালে তিনি দারিয়াসের গতিবিধি অবগত হইলেন। তিনি বিনা বাধায় টাইগ্ৰীস নদী উত্তীর্ণ হইলেন এবং দক্ষিণ দিকে কয়েক দিবস অগ্রসর হইলে শ্রেণীবদ্ধ পারসীক সৈন্য তাহার দৃষ্টিগোচর হইল। আলেকজান্দারের অন্যতম সেনাপতি পাম্মেনিয়ন বিশাল শত্রুসৈন্য দর্শন করিয়া নৈশ আক্রমণের প্রস্তাব করিলেন, কিন্তু আলেকজান্দার এরূপ প্ৰস্তাব ঘৃণিত বলিয়া প্ৰত্যাখ্যান করিলেন । কেবল চল্লিশসহস্ৰ পদাতিক ও সপ্তসহস্ৰ অশ্বারোহীসহ তিনি বিরাট শত্ৰু-সৈন্য পরাজয়ে দৃঢ়প্রত্যয়ান্বিত ছিলেন।
এ যুদ্ধও ইসাসের যুদ্ধের পুনরাভিনয় মাত্র। আলেকজান্দার স্বয়ং স্বীয় বাহিনীর দক্ষিণ ও পাৰ্ম্মেনিয়ন বামদিকে নেতৃত্ব গ্ৰহণ করিলেন। দারিয়াস পুনর্বার নিজ সৈন্যকে মধ্যস্থলে এবং বেতনভোগী গ্ৰীক সৈন্যদিগকে মাসিদোনিয়ান ফ্যালাংক্সের বিরুদ্ধে স্থাপন করিলেন। আলেকজান্দার স্বীয় অশ্বারোহী সৈন্য দ্বারা পারসীক সৈন্যকে পুনরায় বিধ্বস্ত করিলেন এবং ইসাসক্ষেত্রের ন্যায় দারিয়াস এক্ষেত্রেও ভীত হইয়া কাপুরুষের ন্যায় পলায়ন করিলেন। তঁহার অশ্বারোহী সৈন্যবৃন্দ পাৰ্ম্মেনিয়নকে প্রায় পরাজিত কারণে সমর্থ হইয়াছিল, কিন্তু র্তাহার পলায়নে অশ্বারোহীগণও ছত্ৰভঙ্গ হইল। দারিয়াসের পশ্চাদ্ধাবনে নিযুক্ত আলেকজান্দার পাৰ্ম্মেনিয়নের বিপদ-বাৰ্ত্তা অবগত হইয়া পশ্চাদ্ধাবনে বিরত হইয়া যুদ্ধক্ষেত্রে প্রত্যাগমন করিতেছিলেন। পথিমধ্যে তিনি পলায়নপর দারিয়াসের অশ্বারোহীর সাক্ষাৎ পাইয়া

